Bwrdd Rheoli Partneriaeth Adfywio Economaidd Ceredigion

Ceredigion Economic Regeneration Partnership Management Board

cofnodion y cyfarfod a gynhaliwyd yn ystafell aeron a’r siambr, penmorfa

dydd gwener 8 rhagfyr 11.00-12.50 a 2.00 - 4.35
Yn bresennol yng nghyfarfod 11am: Roy Evans (Cadeirydd), Teleri Davies, Bob Jacques, Hazel Lloyd, Ruth Baccigalupo, Lewis Griffith.
Dirprwyon: Wynfford James.
Arsyllwr: Sian Jones.
WEFO: Roger Seddon.
Corff Arwain:  Mike Shaw, Alison Kinsey.
.
Yn bresennol yng nghyfarfod 2pm: Roy Evans (Cadeirydd), Teleri Davies, Bob Jacques, Rod Pritchard, Hazel Lloyd, Ruth Baccigalupo, Lewis Griffith.
Dirprwyon: Wynfford James, Allan Lewis.

Yn bresennol hefyd: Ray Quant, Eluned Lewis, Eirlys Lloyd, Gaynor Toft, John Davies, Sue Byrne, Lowri Edwards

WEFO: Roger Seddon

Corff Arwain: Mike Shaw, Alison Kinsey
Datganiadau o fudd
Eitem 8.  Datganodd Allan Lewis, Cyng Ray Quant, Eirlys Lloyd a Wynfford James fudd a gwnaethant adael yr ystafell yn dilyn y sesiwn holi ac ateb ac ni chymerasant unrhyw ran yn y trafodaethau ar yr eitem hon.
Gadawodd Lowri Edwards yr ystafell hefyd wrth i’r eitem hon gael ei thrafod.


1. Ymddiheuriadau: Owen Watkin, Alan Dutton, Rod Pritchard (ar gyfer cyfarfod 11am), Debbie Westlake, Paul Finch, Sue Hurd, Jacqui Weatherburn, Gareth Jones, Sarah Dykes, Ian Roffe, Peter James, Sian Johnston, Louise Amery.

2. Cofnodion y cyfarfod a gynhaliwyd ar 24/11/06
Cytunwyd ar y rhain.


3. Materion yn Codi
 
Eitem 4.i. Ysgrifennodd y Corff Arwain at randdeiliaid yn gofyn iddynt am fewnbwn i’r Strategaeth Leol.  Cafwyd ymateb gan y Ganolfan Byd Gwaith  trwy’r e-bost. Gallai cynigion pellach barhau i gael eu cynnwys gan fod y dyddiad cau wedi’i ymestyn i 29 Ionawr 2007.

Eitem 9.ii. Diolchodd y Cadeirydd i’r Aelodau am ei ailethol yn y cyfarfod diwethaf.

4. E-bost gan Yr Adran Menter, Arloesi a Rhwydweithiau
Nododd y Corff Arwain fod e-bost wedi dod i law oddi wrth yr Adran Menter Arloesi a Rhwydweithiau yn ymestyn y dyddiadau cau ar gyfer Echelau 3 a 4 yn sgil oedi pellach o fewn y Comisiwn fel a ganlyn:
Cyflwyno Strategaeth Datblygu Lleol ddrafft, manylion Partneriaeth a’r Grŵp Gweithredu Lleol – 29 Ionawr 2007. 

Cyflwyno Strategaeth Datblygu Lleol, manylion Partneriaeth a’r Grŵp Gweithredu Lleol yn ffurfiol – 30 Mawrth 2007. 

Nid yw’r dyddiadau ar gyfer cyflwyno’r Cynllun Busnes wedi’u cyhoeddi eto.

5. Datblygu’r Strategaeth Leol 

Dosbarthodd y Corff Arwain gopi o’r papurau gwaith i Aelodau eu trafod.  Trafododd yr Aelodau ddata perfformiad economaidd ar gyfer Ceredigion.  Roedd y rhain yn nodi cwymp cyffredinol mewn gweithgarwch economaidd ar draws y rhywiau rhwng 1999 a 2005 (er bod gwrywod wedi cynyddu rhyw ychydig, cafwyd gostyngiad yn y benywod).  Gofynnodd y Cadeirydd i’r Corff Arwain gynnwys y tueddiadau yn y Strategaeth.  Cytunodd yr Aelodau y dylid rhannu’r ffigurau hyn gyda RCA Cynnal Ceredigion i’w cynnwys yn y Cynllun Gweithredu.

Gofynnodd y Corff Arwain i aelodau feddwl am Feysydd Blaenoriaeth i Weithredu Arnynt.  Nodwyd y dylai prosiectau sy’n dod gerbron fod yn brosiectau tair blynedd.  Cytunodd yr aelodau y dylid annog y sector preifat i gymryd rhan mewn prosiectau a bod angen cynnwys cydbwysedd sectoraidd wrth gynllunio’r blaenoriaethau.

Cytunodd y Bwrdd Rheoli Partneriaeth ar y diwygiadau a nodwyd yn y cyfarfod diwethaf ac y byddai’r Corff Arwain yn cwblhau’r fersiwn i’w dosbarthu i aelodau i gynnwys y diwygiadau a wnaed yn y cyfarfod hwn i’w hystyried ymhellach yn y cyfarfod nesaf cyn cyflwyno’r drafft erbyn diwedd Ionawr 2007.
6. RCA Cynnal Ceredigion
Cyflwynodd Antur Teifi Gynllun Gweithredu drafft 2007/08 a oedd yn cynnwys sylwadau gan Aelodau a anfonwyd at Antur Teifi ers y cyfarfod blaenorol yn ogystal â thablau ac ystadegau ariannol diwygiedig a drafodwyd yn eitem 5.  Cytunodd y Bwrdd Rheoli Partneriaeth felly na fyddai angen cyfarfod pellach ar 15 Rhagfyr mwyach gan y byddai’r drafft terfynol yn cael ei ddosbarthu gan Antur Teifi ar ddydd Llun 11 Rhagfyr i’r holl aelodau sicrhau y gellid cynnwys sylwadau pellach mewn pryd ar gyfer y dyddiad cyflwyno ar 18 Rhagfyr.  Nododd yr aelodau gyngor gan LlCC (Yr Adran Menter, Arloesi a Rhwydweithiau) y gellid ystyried y fersiwn derfynol yn y cyfarfod nesaf ym mis Ionawr 2007, a fyddai’n adlewyrchu sylwadau’r Adran Menter Arloesi a Rhwydweithiau.
7. Unrhyw Fater Arall
 Dim.

Daeth y cyfarfod hwn i ben am 1pm ac roedd yn ailymgynnull yn y Siambr am 2pm i drafod y trefniadau ar gyfer sefydlu Grŵp Gweithredu Lleol at ddiben y Cynllun Datblygu Gwledig.

8. Gwnaeth Wynfford James, Ymgynghorydd ar ran Antur Teifi ac Eirlys Lloyd, swyddog y Corff Arwain ar gyfer Grŵp Thematig Cymunedau Cryfach gyflwyniadau i’r Bwrdd Rheoli Partneriaeth a chynrychiolwyr o Grwpiau Thematig eraill Ceredigion 2020 ar gyfleoedd a chylchoedd gwaith y grwpiau priodol sy’n cymryd rôl y Grŵp Gweithredu Lleol ar gyfer Echel 4 y Cynllun Datblygu Gwledig yng Ngheredigion.

Roedd sesiwn holi ac ateb yn dilyn pob cyflwyniad, gyda’r un cwestiynau yn cael eu gofyn i bob cyflwynydd.

Yn dilyn hyn, gadawodd y sawl a oedd yn datgan budd yr ystafell a thrafodwyd y cyflwyniadau yn fanwl.


Ar ôl trafod, cytunodd y Bwrdd Rheoli Partneriaeth yn unfrydol i ofyn i’r Grŵp Thematig Cymunedau Cryfach weithredu fel y Grŵp Gweithredu Lleol ar gyfer Echel 4 y Cynllun Datblygu Gwledig yng Ngheredigion ar yr amod y byddai’r Bwrdd Rheoli Partneriaeth yn rhoi arweiniad ychwanegol.
Nododd y Bwrdd Rheoli Partneriaeth y byddai’r rôl hon yn gofyn i’r Grŵp atgyfnerthu ei aelodaeth ac adolygu ei drefniadau gwaith a gofynnodd am adroddiad ar gynnydd hyn yn ei gyfarfod nesaf cyn cyflwyno’r cynnig drafft ar 31 Ionawr 2007.

3
Cyfarfodydd y Dyfodol:

26/01/07 WDA;Yr Adran Menter, Arloesi a Rhwydweithiau, Y Lanfa, 

Aberystwyth 10am

23/02/07, Ystafell Aeron, Penmorfa, 10am 

30/03/07, 27/04/07, 25/05/07

